СТУДЕНТТЕРГЕ АРНАЛҒАН НҰСҚАУЛЫҚ
http://lms.ablaikhan.kz   сайтында
Moodle қашықтан оқыту жүйесі бойынша жұмыс істеу
«Абылай хан атындағы Қазақ халықаралық қатынастар және әлем тілдері университеті» Moodle білім беру платформасына мына мекенжай бойынша кіруге болады: http://lms.ablaikhan.kz/
1. Қосылу - жүйеге кіру. 
Moodle  платформасы бойынша қашықтан оқыту жүйесіне (DL) кіру үшін сізге логин (ID нөмірі) және пароль қажет. Есептік тіркелу логині  келісімшарт нөмірі болып табылады. Алғаш кіру үшін пароль логинмен бірдей, содан кейін оны өзгерту керек.
*Ескерту: келісімшарт нөмірі мен логиннің алғашқы 4 саны оқуға қабылданған жылға сәйкес келеді.

Мысалы: 2020-2021 оқу жылында қабылданған. Кіру 2021XXXX

Қосылу үшін, яғни  жүйеге кіру үшін, блоктың тиісті өрістеріне логин мен парольді енгізуіңіз керек (1-суретті қараңыз).

1-сур. Жүйеге кіру
Сіз интерфейс тілін таңдай аласыз (орыс / қазақ / ағылшын). Интерфейс тілі оқыту тіліне байланысты емес.

2-сур. Интерфейс тілін таңдау
2. Логин бойынша кіру кезінде  ақпарат үш баған түрінде ұсынылады (3-сурет).

3-сур. – жүйеге кіргенде ашылатын сайт  ақпараты 
3. Негізгі материалмен жұмыс істеу ыңғайлы болу үшін бірінші және үшінші бағандардың мәліметтерін басқа көмекші аймаққа ауыстыру арқылы екінші бағанның өрісін кеңейтуге болады. Ол үшін компьютер тінтуірінің курсорын «НЕГІЗГІ МӘЗІР» аймақтарындағы түймелерге жылжытыңыз (4-сурет).

4-сур. – «НАВИГАЦИЯ» аймағын жылжыту
Moodle қашықтықтан оқыту жүйесінде жұмыс істеуге арналған 
НҰСҚАУЛЫҚ
3. Компьютер тінтуірінің курсорын «НАВИГАЦИЯ» аймағындағы «Курстар» батырмасына жылжытып, таңдалған ресурсты басыңыз. «ҚазХҚжӘТ  студенттеріне арналған курстар» санаты ашылады (5- сурет)

5-сур. –   Таңдалған курстар санатының  қоры туралы ақпарат
4. Берілген жеке логин мен парольді енгізіп, қолжетімді курстармен (менің курстарым) танысыңыз (6-сурет).

6-сур. – Қолжетімді курстар туралы ақпарат
5. Курс мазмұны

Электрондық курстың міндетті элементтері:

«Жалпы» бөлімі. Курс туралы ақпаратты қамтиды: оқытушы туралы ақпарат, курстың оқу жоспары, үлгерім рейтингінің ұпайларын (электронды оқу курсын ескере отырып) бөлу және т.б. (7-сурет)

Рис 7 – Содержание курса

6. Курс тақырыптарының негізгі материалдарынан тұратын бөлім. Орналастырылған материалдардың түрлері мен тізімі теориялық және практикалық пәндер үшін әртүрлі.
Теориялық пән:

Студенттің білім беру порталында

курс элементтерімен танысуы және жұмыс істеу тәртібі

Бөлімдер типтік оқу жоспары мен пәннің жұмыс оқу жоспарының күнтізбелік-тақырыптық жоспарына сәйкес логикалық реттілікпен жүреді. Бір бөлімді оқып үйрену бір аптаға жоспарланған, барлық элементтердің өту мерзімі  бөлім «тақырыбында» көрсетілген. Бір бөлімнің барлық элементтері бір тақырып бойынша өзара байланысты келеді.

«Дәріс» пен «семинар» элементтері бір-бірімен өзара байланысты: семинарға арналған проблемалық тапсырмалар дәріс аспектілері бойынша берілетін жағдаяттарды, тапсырмаларды шешуге және студенттердің жинақтаған біліміне сүйене білу қабілетін дамытуға бағытталған.

Студенттің өзіндік жұмысы (СӨЖ) тәжірибелік (семинарлық) сабақтарда қарастырылмайтын, бірақ бөлім тақырыбына байланысты жекелеген мәселелерді студенттің өз бетінше оқуын көздейді. СӨЖ студенттен «СӨЖ» элементінің тапсырмалары бойынша жауап дайындау кезінде теориялық және дәрістік материалдарды, сонымен қатар негізгі және қосымша әдебиеттерді оқып үйренуді талап етеді.

Білім  беру порталындағы  Курс элементтері студенттің олармен танысуы және тапсырмаларды орындауы тиісті тәртіппен орналасқан. Бұл реттілік осы нұсқаулықта сақталған.

Дәріс. Дәрістер оқытудың негізгі формасы болып қала береді. Олар нақты тақырыптар бойынша әртүрлі тұжырымдамаларды объективті түрде қамту үшін қажет. Сондықтан, студенттер үшін пән бойынша дәрістерге қатысуы және / немесе білім беру порталында олармен танысуы қашықтан оқыту жағдайында міндетті болып табылады.

Әр түрлі теориялық пәндер бойынша білім беру порталында дәрістер әр түрлі форматта, соның ішінде аралас форматта орналастырылуы мүмкін: бейне дәрістер, дәріс-мәтіндер, дәріс-презентациялар. Тақырыпты жақсы меңгеру үшін дәрістердің барлық түрлерінен өту ұсынылады, өйткені бұл форматтардың әрқайсысында толықтырулар, түсініктемелер және т.б. болуы мүмкін.
Бөлім тақырыбы бойынша берілетін бір бейне-дәріс тақырыпшалардан тұратын бірнеше бөлімдерден тұруы мүмкін, олар 5 минуттан 30 минутқа дейін созылады. Негізгі шарт - талқыланатын тақырыпқа қатысты тұтастай көзқарас қалыптастыру үшін біртіндеп бірінен келесісіне ауыса отырып, бейне-дәрістің әр бөлімімен танысу.

Мәтін форматында берілетін бір дәріс екі немесе одан да көп беттен тұрады. Беттің соңында тест сұрақтарына жауап беру маңызды,  берілген нұсқалардан жауап таңдау арқылы жауап беру немесе сұрақ ашық типті болса, қалқымалы терезеге жауап жазу керек. Бұл дәріс-мәтіннің бір бетінен келесі бетіне өтудегі маңызды шарты. Егер сіз сұраққа дұрыс жауап берсеңіз, бағдарлама сізді дәрістің келесі бетіне өткізеді. Егер сіз қате жауап берсеңіз, сіз ағымдағы бетте, яғни сол бетте қаласыз. Дәрістің мәтінімен толық танысуға өту үшін сізге дәрістің осы бетін қайтадан оқып, тест сұрағына жауап беруіңіз керек.

Презентация түріндегі дәріс қабылдауға қолайлы форматта тақырыппен  танысуыңызға мүмкіндік береді. Схемалар, кестелер, суреттер, сондай-ақ нақты қысқаша анықтамалармен берілген ұғымдар, мәліметтер болуы мүмкін.

«Дәріс» элементінен өту мерзімін оқытушы орнықтырады, ол мерзімді оқу сабақтарының кестесіне сәйкес 7 күннен кем түспейтін уақытқа белгілейді.

!!!! Дегенмен, семинарға арналған тапсырманы орындау үшін дәріс материалдарымен танысу қажет екенін ұмытпаған жөн.
Тақырып бойынша тест. Бұл элемент дәріс материалын есте сақтауға, тануға және ажырата білуге негізделген білімді тексеруге бағытталған. Ол өтілген тақырыпты қаншалықты меңгергенін анықтау үшін өзін-өзі тексеруге арналған 5-10 сұрақтан тұрады. Одан өту -  әр студент үшін міндетті.

Семинар. Семинар – бұл студенттің мақсатты түрде алдын-ала дайындалуын қажет ететін практикалық іс-әрекет. Семинар проблемалық сұрақтар түрінде өзіндік жұмысқа арналған нақты тапсырмаларды қамтиды. 
Тапсырмалардың тақырыбы апта тақырыбына сәйкес келеді және дәрісте көтерілген аспектілерді талқылаудың жалғасы болып табылады. Бұл тапсырмалар сізге өтілген материалды жинақтап қана қоймай, сонымен қатар апта тақырыбы бойынша жаңа нәрсе білуге, негізгі ұғымдар мен категорияларды талдауға негізделген дәлелді пікіріңізді дамытуға және айтуға мүмкіндік береді. Бұл элемент оқытушы белгілеген және келіскен мерзімде қатаң түрде орындалуы керек (ереже бойынша, бекітілген сабақ кестесі бойынша семинар сабағынан бастап 2 күн ішінде).

!!! Семинардың тапсырмаларымен алдын-ала танысуға болады, бірақ оны дәріс материалдарын оқығаннан кейін орындау керек.
Әдебиет. Кейбір теориялық курстардың жеке «әдебиет» элементі болуы мүмкін. Әдетте, бұл  - оқытушының апта тақырыбымен танысу үшін ұсынатын, сонымен қатар негізінен студент семинарлық тапсырмаларды орындау кезінде пайдаланатын әдебиеттер тізімі. Сонымен бірге студенттердің барлық қолжетімді ресми ақпарат көздерін, оқытушының ұсынған тізімінен тыс студенттің өзі тапқан басқа дереккөздерін пайдалануы қолдау табады. Бұл элемент бейне, аудио және басқа материалдарға, соның ішінде апта тақырыбына байланысты Интернет-көздерге (ресми сайттарға) берілген сілтемелерді де қамтуы мүмкін.
Студенттің өзіндік жұмысы (СӨЖ). СӨЖ - бұл берілген сұрақтар бойынша қажетті жауаптарды,  ақпараттарды өз бетінше іздестіруді, маңызды құзыреттілікті қалыптастыратын және маманның кәсіби дамуына әсер ететін прагмалық-кәсіби міндеттерді жүзеге асыруды көздейді.

Оқудың барлық кезеңінде – теориялық пәндер бойынша бір семестрде - 1 және 2 курстың студенті 2 кейсті шешуі керек. Бірінші кейс алғашқы 7-8 аптаға арналған. Әр апта сайын сіз нақты тапсырманы орындайсыз, осылайша істі шешудің келесі кезеңіне өтесіз. 7-8 аптада (бұл апталар маңызды кезеңдер болып саналады және аралық бақылаудың қорытынды бағалары қойылады), сіз № 1  кейс бойынша негізгі қорытындыларды және онда қойылған міндеттер бойынша шешімді ұсынасыз.

Сіз келесі кейсті келесі 8-15 апта ішінде, алдыңғыдағыдай кезең-кезеңмен шешесіз. Сондай-ақ № 1  кейс бойынша негізгі қорытындыларды №2 аралық бақылауға ұсынасыз.
СӨЖ сізден көбірек назар аударуды және өз бетіңізше жұмыс істеуіңізді талап етеді. Бұл элемент тақырып бойынша қосымша материал іздеуге және нақты айтқанда белгілі бір нәтижеге қол жеткізуге арналған, бұл  баяндама, аналитикалық ақпарат, презентация және т.б. болуы мүмкін.
Қайта орындау. «Қайта орындау» элементі дәлелді себептер бойынша практикалық сабақтардың (семинарлардың) және СӨЖ тапсырмаларын уақытылы орындай алмаған студенттерге арналған. Ережеге сәйкес студенттер деканатқа жүгінеді, растайтын құжаттарды ұсынады, мысалы, ауру және / немесе мүгедектік жағдайында медициналық анықтама және қалған сабақтарын қайта тапсыруға ресми рұқсат алады. 
Деканаттың және / немесе университет оқу бөлімінің «қайта орындау/отработка» туралы бұйрығы негізінде оқытушы аталмыш элементті қосып, студенттің кіруі үшін қол жетімді етеді, бұл жағдайда студент тапсырмаларды орындай алады.

8-сур. –  Теориялық және практикалық пәндер үшін орналастырылған материалдар тізімі
7. Электрондық оқу курсымен жұмыс істеу
Курс материалдарына қол жетімділікті шектеу
Электрондық оқу курсының тапсырмаларына қол жетімділік шектеулі болуы мүмкін. Бұл жағдайда қол жеткізу кезеңі тапсырмалардың сипаттамасында немесе күнтізбеде белгіленеді. (9-сурет)

9-сур. –Курс материалдарына қол жетімділікті шектеу
8. Күнтізбе,  жаңалықтар форумы
Алдағы маңызды шаралар туралы хабарламалар
Электрондық курстар оң жақта сәйкес бөлімде көрсетілген. Қажеттілігіне қарай, күнтізбеге өтіп, барлық іс-шаралар тізімін қарап шыға аласыз. Сондай-ақ, оқытушы электронды курстың маңызды шаралары туралы «Жалпы» бөлімінде орналасқан жаңалықтар форумында жаза алады (10-сурет).

10-сур.  –Күнтізбе,  жаңалықтар форумы
9. Тапсырмаға өз жауабыңызды тіркеу
Тапсырмалар элементінің ([image: image9.png]


 белгішесі) көмегімен жасалған оқу курсының кез-келген тапсырмасын орындаған кезде,  сіз келесідей жауап қоса аласыз:
«Тапсырмаға жауап қосу» батырмасын басыңыз: [image: image10.png]



Жауабыңызды екі тәсілдің бірімен тіркеңіз:

а) аталымы бірдей өріске  жауапты мәтін түрінде енгізу және сақтау;
б)  жауапты файл ретінде қосыңыз (оны Word, PDF, PowerPoint-пен қосуға болады:) оны жұмыс үстелінен апарып  немесе батырманы [image: image11.png]


басу арқылы проводник  арқылы жүктеңіз:
10. Курс  тапсырмалары бойынша бағаларды қарау
Сіз оқып жатқан курс бойынша  барлық тапсырмалардан алған бағаларыңызды пайдаланушы мәзірінен көруіңізге  болады. Онда сіз «Бағалар» элементін (вкладка) таңдауыңыз керек:

(11-сурет)

11-сур. –  Курс тапсырмалары бойынша бағаларды қарау

Сіз оқып жатқан курс немесе курстар тізімі ашылады. Өзіңіз қалаған курсты таңдап, барлық орындалған тапсырмалар туралы жеке есепті және курс бойынша қорытынды бағаны көре аласыз («Баға» бағанасы).
